
მაძიებლების მოწვევა (IFB)



	ქვეყანა:
	საქართველოს რესპუბლიკა

	პროექტი:
	„ახალი ბათუმის კომუნალური ინფრასტრუქტურის რეაბილიტაცია (BAT -V) - საკანალიზაციო სატუმბი სადგური B და ღრმა საკანალიზაციო კოლექტორების გადაერთებების სამუშაოები 

	ტენდერის No.:
	BAT V - WC 2

	შესყიდვის No.:
	512246

	თარიღი:
	17 აპრილი, 2026 წელი



1. ბათუმის მუნიციპალიტეტმა გერმანიის რეკონსტრუქციის საკრედიტო ბანკისგან (KfW) მიიღო დაფინანსება პროექტისათვის „ახალი ბათუმის კომუნალური ინფრასტრუქტურის რეაბილიტაცია (BAT - V)“. აღნიშნული სახსრების ნაწილის გამოყენება დაგეგმილია „სატუმბი სადგურის B და ღრმა საკანალიზაციო კოლექტორების გადაერთებების სამუშაოების“ ხელშეკრულებით გათვალისწინებული გადახდებისათვის.

2. ბათუმის მუნიციპალიტეტი იწვევს უფლებამოსილ პრეტენდენტებს დახურული სატენდერო წინადადებების წარსადგენად შემდეგი სამუშაოების განსახორციელებლად. სამუშაოები მოიცავს 2 ლოტს, რომელთა შესრულებაც უნდა მოხდეს პარალელურ რეჟიმში, FIDIC-ის „ვარდისფერი წიგნის“ (2010 წლის გამოცემა) სახელშეკრულებო პირობების შესაბამისად.


ლოტი 1: ახალი საკანალიზაციო სატუმბი სადგურის (PSB) მშენებლობა

ახალი საკანალიზაციო სატუმბი სადგურის (PS B) მშენებლობა, რომელიც განხორციელდება არსებული ძველი სატუმბი სადგურის ტერიტორიაზე. სამუშაოები უნდა წარიმართოს მოქმედი ძველი სადგურის მუშაობის პარალელურად, საოპერაციო შეფერხებების მინიმუმამდე დაყვანით. ახალმა სატუმბო სადგურმა უსაფრთხოდ უნდა უზრუნველყოს ჩამდინარე წყლების, აგრეთვე გარდაუვალი სანიაღვრე და გრუნტის წყლების ინფილტრაციის გადაქაჩვა „B“ საკანალიზაციო სისტემიდან ადლიის ჩამდინარე წყლების გამწმენდ ნაგებობამდე. ახალი სატუმბი სადგური დაპროექტებულია თანამედროვე სტანდარტებისა და უახლესი ტექნოლოგიების შესაბამისად. სამუშაოები მოიცავს:


1) ღრმა გათხრები 10 მეტრამდე, გრუნტის წყლების მაღალი დონის პირობებში. აუცილებელია ლითონის შპუნტების გამოყენება და გრუნტის პირობების გაუმჯობესება ცემენტაციის მეთოდით.
2) 6 ერთეული „მშრალი დადგმის“ ტუმბოს მოწოდება და მონტაჟი: 3 სამუშაო და 3 სარეზერვო; თითოეული ტუმბოს წარმადობაა 312 ლ/წმ, 45 მ. დაწნევის პირობებში.
3) ორი ერთეული მრავალკბილანა მექანიკური ცხაურის მოწოდება და მონტაჟი: თითოეული 935 ლ/წმ ნომინალური გამტარუნარიანობით; აგრეთვე, შეზღუდული დროით 1,300 ლ/წმ დატვირთვით მუშაობის შესაძლებლობით.
4) 4 ერთეული 15 მ³ მოცულობის უჟანგავი ფოლადის ჰიდროამორტიზატორის მოწოდება და მონტაჟი: სატუმბ მაგისტრალში ჰიდრავლიკური დარტყმების თავიდან ასაცილებლად.
5) ჰაერის ექსტრაქცია და სუნის ნეიტრალიზაციის (დამუშავების) სისტემა.
6) სარეზერვო გენერატორი; PLC-ზე დაფუძნებული ავტომატიზებული მართვის სისტემის მოწოდება და მონტაჟი: სადგურის ავტომატურ, ნახევრად ავტომატურ, მექანიკურ და ავარიულ რეჟიმებში მუშაობისათვის.
7) სატუმბი სადგურის მუშაობის ოპტიმიზაცია გაშვება-გამართვის პერიოდში, მართვის სისტემისა და ტუმბოების ექსპლუატაციის რეჟიმების ჩათვლით.

ლოტი 2: ქალაქის ღრმა საკანალიზაციო კოლექტორების გადაერთებების გაუქმება (ჩაკეტვა)

ძველ საკანალიზაციო კოლექტორებსა და ახალ საკანალიზაციო სისტემას შორის არსებული ორი (2) გადაერთების წერტილის გაუქმება 6.5 მეტრამდე სიღრმეზე. სამუშაოები მოიცავს:

1) 31 მეტრი სიგრძის ახალი DN500 პოლიპროპილენის მილების მოწყობას.
2) 4.50 მეტრი სიღრმის ახალი საკონტროლო ჭის მშენებლობას.
3) ძველი ჭებისა და კოლექტორების შევსებას ბეტონის ხსნარით და ძველი ფოლადის მილების დემონტაჟს (მოჭრას).
4) ქვაბულის გამაგრებას ლითონის შპუნტებით ან ანალოგიური საშუალებებით.

3. ხელშეკრულებით გათვალისწინებული სამშენებლო პერიოდი შეადგენს 580 დღეს, ხოლო ხარვეზების შეტყობინების პერიოდი - 360 დღეს.
4. ტენდერი ჩატარდება საერთაშორისო ღია ტენდერის (ICB) ერთეტაპიანი შერჩევის პროცედურებით, „პარტნიორ ქვეყნებთან ფინანსური თანამშრომლობის ფარგლებში საქონლის, სამუშაოებისა და მასთან დაკავშირებული მომსახურების შესყიდვის KfW-ის სახელმძღვანელო პრინციპების“ შესაბამისად (2019 წლის იანვრის გამოცემა, მე-2 განახლება 2023 წლის ნოემბერში). სახელმძღვანელოს ჩამოტვირთვა შესაძლებელია შემდეგი მისამართიდან: ტენდერი ჩატარდება საერთაშორისო ღია ტენდერის (ICB) ერთეტაპიანი შერჩევის პროცედურებით, „პარტნიორ ქვეყნებთან ფინანსური თანამშრომლობის ფარგლებში საქონლის, სამუშაოებისა და მასთან დაკავშირებული მომსახურების შესყიდვის KfW-ის სახელმძღვანელო პრინციპების“ შესაბამისად (2019 წლის იანვრის გამოცემა, მე-2 განახლება 2023 წლის ნოემბერში). სახელმძღვანელოს ჩამოტვირთვა შესაძლებელია შემდეგი მისამართიდან: www.kfw-entwicklungsbank.de/International-financing/KfW-Development-Bank/Publications/Guidelines. ტენდერში მონაწილეობა შეუძლია ყველა უფლებამოსილ პრეტენდენტს, რომელიც აკმაყოფილებს KfW სახელმძღვანელო პრინციპებით დადგენილ მოთხოვნებს.
5. სატენდერო დოკუმენტაციის სრული პაკეტი ელექტრონული ფორმით ხელმისაწვდომი იქნება ქვემოთ მითითებულ მისამართზე განაცხადის წარდგენის საფუძველზე. დოკუმენტაცია უფასოა. პრეტენდენტებმა ელექტრონული სატენდერო დოკუმენტაციის მიღება უნდა დაადასტურონ წერილით ან ელექტრონული ფოსტით. სატენდერო დოკუმენტაციად განიხილება მხოლოდ დამკვეთის მიერ გაცემული და დადასტურებული ელექტრონული ვერსიები!
6. წინასატენდერო შეხვედრა და ობიექტის დათვალიერება გაიმართება ქვემოთ მითითებულ მისამართზე ხუთშაბათს, 2026 წლის 21 მაისს, ბათუმის დროით 10:00 საათზე.
7. სატენდერო წინადადებები წარდგენილ უნდა იქნეს სატენდერო დოკუმენტაციის ITB 22.1 პუნქტში მითითებულ მისამართზე, არაუგვიანეს 2026 წლის 11 ივნისისა, ხუთშაბათს, ბათუმის დროით 11:00 საათამდე. დაგვიანებული წინადადებები არ მიიღება. საკვალიფიკაციო დოკუმენტაციის გახსნა (პირველი საჯარო სესია) გაიმართება პრეტენდენტების უფლებამოსილი წარმომადგენლების თანდასწრებით ქვემოთ მითითებულ მისამართზე, 2026 წლის 11 ივნისს, 11:30 საათზე (ბათუმის დროით).
8. ყველა სატენდერო წინადადებას თან უნდა ახლდეს სატენდერო გარანტია 100,000.00 (ასი ათასი) ევროს ოდენობით.
9. მისამართი, რომელიც მითითებულია ზემოთ
ბათუმის მუნიციპალიტეტის მერია
ქალბატონ მაია ზოიძეს
ეკონომიკური განვითარებისა და მუნიციპალური ორგანიზაციების მართვის სამსახურის,
საინვესტიციო და საგრანტო პროგრამების მართვის განყოფილების უფროსს
ლუკა ასათიანის ქუჩა №25
ქალაქი: ბათუმი
საფოსტო ინდექსი: 6010
ქვეყანა: საქართველო
ტელეფონი: +995 422 27 26 27
ელექტრონული ფოსტის მისამართი:
        batumiproject@gmail.com, pea@batumi.ge

